
КОМИ РЕСПУБЛИКАСА ВЕСЬКӦДЛАН КОТЫРЛӦН
Ш У ӦМ
«Коми Республикаын канмусянь социальнӧй отсӧг сетӧм йылысь» Коми Республикаса Оланпас збыльмӧдан мераяс йылысь» Коми Республикаса Веськӧдлан котырлӧн 2004 во ӧшым тӧлысь 31 лунся 281 №-а шуӧмӧ вежсьӧмъяс пыртӧм йылысь 

Коми Республикаса Веськӧдлан котыр шуис: 

1. Пыртны «Коми Республикаын канмусянь социальнӧй отсӧг сетӧм йылысь» Коми Республикаса Оланпас збыльмӧдан мераяс йылысь» Коми Республикаса Веськӧдлан котырлӧн 2004 во ӧшым тӧлысь 31 лунся 281 №-а шуӧмӧ вежсьӧмъяс содтӧдын индӧм серти.
2. Тайӧ шуӧмыс вынсялӧ сійӧс официальнӧя йӧзӧдан лунсянь дас лун кольӧм бӧрын.
Коми Республикаса Юралысь




                  В. Гайзер

Сыктывкар
2013 вося моз тӧлысь 13 лун
 № 302
Коми Республикаса Веськӧдлан котырлӧн

2013 во моз тӧлысь 13 лунся 302 №-а шуӧм дорӧ

СОДТӦД
«Коми Республикаын канмусянь социальнӧй отсӧг сетӧм йылысь» Коми Республикаса Оланпас збыльмӧдан мераяс йылысь» Коми Республикаса Веськӧдлан котырлӧн 2004 во ӧшым тӧлысь 31 лунся 281 №-а шуӧмӧ пыртӧм  ВЕЖСЬӦМЪЯС 
«Коми Республикаын канмусянь социальнӧй отсӧг сетӧм йылысь» Коми Республикаса Оланпас збыльмӧдан мераяс йылысь» Коми Республикаса Веськӧдлан котырлӧн 2004 во ӧшым тӧлысь 31 лунся 281 №-а шуӧмын:
1. 10 пункт гижны тадзи:

«10.  Тайӧ шуӧм олӧмӧ пӧртӧм бӧрся видзӧдны  Коми Республикаса Юралысьӧс вежысь Т.Н. Николаевалы.”.

2. Пенсия дорӧ дінмуса социальнӧй содтӧд сьӧм босьтӧмла шыӧдчан правилӧясын, сійӧс урчитан пӧрадокын, мынтӧмын да сылысь ыджда выльысь арталӧмын, мый вынсьӧдӧма шуӧмӧн (10 №-а содтӧд), (водзӧ – Правилӧяс):

1) 4 пунктын “Электроннӧй цифрӧвӧй кырымпас йылысь” Федеральнӧй оланпаслӧн” кывъяс киритны;

2)  5 да 6 пунктъяс гижны тадзи:

«5. Пенсионерлысь материальнӧя могмӧдан ӧтувъя ыдждасӧ арталігӧн лыд вылӧ босьтӧны татшӧм сьӧм ыджда, мый урчитӧма Россия Федерацияса оланпастэчас да Коми Республикаса оланпастэчас серти:

1) пенсия (пенсияяс);

2) страхӧвӧй юкӧнлӧн колана ыджда пӧрысьлун кузя удж пенсияысь, кор пенсионер ӧткажитчӧ босьтны сійӧс “Россия Федерацияса удж пенсияяс йылысь” Федеральнӧй оланпаслӧн 17 статьяса 4 пункт серти; 

3) быдтӧлысся страхӧвӧй мынтӧмъяс, мый артыштӧма “Производство вылын виччысьтӧм лоӧмторъясысь да уджсикас серти лоӧм висьӧмъясысь социальнӧя быть страхуйтӧм йылысь” Федеральнӧй оланпаслӧн 10 статьяса 3 юкӧнӧн;

4) уджтӧмалӧм кузя пособие, уджсикасӧ велӧдчигӧн, квалификация кыпӧдігӧн, уджӧн могмӧдысь служба органъясӧн мӧдӧдӧмӧн выльысь  велӧдчигӧн стипендия, мый артыштӧма “Россия Федерацияын олысьясӧс уджӧн могмӧдӧм йылысь” Россия Федерацияса Оланпасӧн;

5) содтӧд материальнӧя (социальнӧя) могмӧдӧм, мый збыльмӧдсьӧ “Военнӧй травма вӧсна вермытӧмъяслысь материальнӧй серпас бурмӧдан мераяс йылысь” 2005 во моз тӧлысь 1 лунся 887 №-а да “1941 – 1945 воясся Айму вӧсна Ыджыд тышын 60 во тырӧмкӧд йитӧдын Россия Федерацияса ӧткымын категория гражданалысь материальнӧй серпассӧ бурмӧдан мераяс йылысь” 2005 во рака тӧлысь 30 лунся 363 №-а Россия Федерацияса Президентлӧн  индӧдъяс серти;

6) быдтӧлысся сьӧм (тшӧтш став социальнӧй услугаысь дон);

7) быдтӧлысся республиканскӧй сьӧм, мый артыштӧма “Коми Республикаын олысьяслы социальнӧй отсӧг сетӧм йылысь” Коми Республикаса  Оланпасӧн; 

8) ветлысь-мунысьяслы, кодъяслы сетӧма Коми Республикаса почёт нимъяс, транспортӧн ветлӧмысь мынтысьӧм вылӧ пособие, мый урчитӧма “Коми Республикаын олысьяслы социальнӧй отсӧг сетӧм йылысь” Коми Республикаса  Оланпасӧн;

9) общеобразовательнӧй учреждениеясын велӧдчысь челядьлы ветлысь-мунысьяслы транспортӧн ветлӧмысь мынтысьӧм вылӧ быдӧн вылӧ артыштӧмӧн пособие, мый урчитӧма “Коми Республикаын олысьяслы социальнӧй отсӧг сетӧм йылысь” Коми Республикаса  Оланпасӧн; 

10) кага вылӧ быдтӧлысся пособие, мый урчитӧма “Челядя семьяяслы Коми Республикаын канму гарантияяс йылысь” Коми Республикаса Оланпасӧн;

11) 7 да унджык кагаӧс быдтысь мамлы социальнӧй сьӧм мынтӧм, мый урчитӧма “Челядя семьяяслы Коми Республикаын канму гарантияяс йылысь” Коми Республикаса Оланпасӧн;

12) торъя категория гражданалы Коми Республика водзын ыджыд пай пуктӧмысь быдтӧлысся сьӧм мынтӧм, мый урчитӧма “Торъя  категория гражданалы Коми Республика водзын ыджыд пай пуктӧмысь быдтӧлысся сьӧм мынтӧм йылысь” Коми Республикаса Оланпасӧн; 
13) олан жырйысь да коммунальнӧй услугаясысь мынтысьӧм кузя рӧскодлӧн компенсация сьӧм, кытчӧ пырӧны олан жырйысь да коммунальнӧй услугаясысь мынтысьӧм вылӧ быдтӧлысся компенсацияяс да чорыд ломтасысь мынтысян компенсацияяс, мый урчитӧма “Коми Республикаса олысьяслы социальнӧй отсӧг сетӧм йылысь” Коми Республикаса Оланпасӧн да “Олан жырйысь да коммунальнӧй услугаясысь мынтысьӧм кузя социальнӧй отсӧг сетан правилӧяс да формаяс, олысьяслы вузалӧм вылӧ урчитӧм нормаяс серти ньӧбӧм чорыд ломтаслысь дон да тайӧ чорыд ломтассӧ нуӧм вылӧ транспорт услугаяс компенсируйтан пӧрадок да условиеяс вынсьӧдӧм йылысь да "Коми Республикаын олысьяслы социальнӧй отсӧг сетӧм йылысь" Коми Республикаса Оланпас збыльмӧдӧм кузя мераяс йылысь" Коми Республикаса Веськӧдлан котырлӧн 2004 во ӧшым тӧлысь 31 лунся 280 №-а шуӧмӧ вежсьӧмъяс пыртӧм йылысь” Коми Республикаса Веськӧдлан котырлӧн 2009 во ода-кора тӧлысь 5 лунся 115 №-а шуӧмӧн;

Пенсионерлысь материальнӧя могмӧдан ӧтувъя ыдждасӧ арталӧм дырйи оз босьтны лыд вылӧ социальнӧй отсӧг, мый сетӧны сылы Россия Федерацияса оланпастэчас да Коми Республикаса оланпастэчас серти натуральнӧя, телефонӧн вӧдитчӧмысь мынтысьӧм кузя, олан жырйысь да коммунальнӧй услугаясысь мынтысьӧм кузя, ветлысь-мунысьяслы став сикас (карса, карбердса да каркостса) транспортӧн ветлӧмысь мынтысьӧм кузя  социальнӧй отсӧг мераяслӧн сьӧм эквивалентъяс кындзи, а сідзжӧ индӧм услугаясысь мынтысьӧм кузя рӧскодлӧн сьӧм компенсацияяс кындзи.
6. Пенсионерлысь материальнӧя могмӧдан ӧтувъя ыдждасӧ урчитӧны татшӧм сьӧм лыд вылӧ босьтӧмӧн:

1) мый урчитӧма тайӧ Правилӧяслӧн 5 пунктса 1 – 6 пунктувъяс серти тӧлысьысь, кор индӧны пенсия дорӧ дінмуса социальнӧй содтӧд  сьӧм;

2) мый урчитӧма тайӧ Правилӧяслӧн 5 пунктса 7 – 13 пунктувъяс серти пенсия дорӧ дінмуса социальнӧй содтӧд сьӧм урчитан тӧлысь водзвывса тӧлысьысь.”;

3) 7 пунктын:

а) медводдза абзацын “канму услугаяс сетан шӧрин” кывъяс вежны “Коми Республикаса канму сьӧмкуд учреждение – олысьясӧс социальнӧя могмӧдан юкӧнын канму услугаяс сетан шӧрин (водзӧ – канму услугаяс сетан шӧрин)” кывъясӧн; 

б) 3 пунктулын “тшӧтъяс (СНИЛС)” кывъяс бӧрын содтыны “либӧ пенсионнӧя быть страхуйтан страхӧвӧй эскӧдана гижӧдысь юӧръяс” кывъяс;

в) 5 пунктувса мӧд абзацын “пенсионер шыӧдчӧмын.” кывъяс вежны “пенсионер шыӧдчӧмын;” кывъясӧн;

г) содтыны татшӧм 6 пунктув: 

«6) тайӧ Правилӧяслӧн 5 пунктса 3 пунктулын индӧм сьӧм ыджда йылысь Россия Федерацияса социальнӧя страхуйтан фондлӧн дінму органлысь справкаяс, кор пенсионер босьтӧ быдтӧлысся страхӧвӧй сьӧм.”;

4) содтыны татшӧм 81 пункт:

«81. Канму услугаяс сетан шӧрин шыӧдчӧм да документъяс сетан лунсянь вит уджалан лунӧн тайӧ Правилӧяслӧн 7 да 8 пунктъяс серти мӧдӧдӧ электроннӧя запросъяс Агентство пыр:

1) Россия Федерацияса пенсионнӧй фондлӧн мутас органъясӧ тайӧ Правилӧяслӧн 5 пунктса 1, 2, 5 да 6 пунктувъясын индӧм сьӧм ыджда йылысь тайӧ Правилӧяслӧн 4 пункт серти;

2) пенсионерлӧн олан места кузя олысьясӧс социальнӧя доръян органъясӧ пенсионерлӧн социальнӧй отсӧг мера сетан ыджда йылысь (пенсионеръяслы, кодъясӧс пасйӧма Коми Республика сайын).
Уджтӧмалӧм кузя пособие, уджсикасӧ велӧдчигӧн, квалификация кыпӧдігӧн, уджӧн могмӧдысь служба органъясӧн мӧдӧдӧмӧн выльысь  велӧдчигӧн стипендия ыдждасӧ, мый артыштӧма “Россия Федерацияын олысьясӧс уджӧн могмӧдӧм йылысь” Россия Федерацияса Оланпасӧн, пенсионер оз сет. Индӧм юӧрсӧ босьтӧ лыд вылӧ канму услуга сетан шӧрин канму услуга сетан шӧринъясын юӧр вылӧ подуласьӧмӧн.”;
5) 10 пункт гижны тадзи:

«10. Пенсионерлы, коді локтіс Россия Федерацияса мӧд субъектысь, Коми Республикаын дінмуса социальнӧй содтӧд сьӧмсӧ урчитӧны Коми Республикаын пенсия мынтан тӧлыссянь, кор индӧм сьӧм босьтӧм могысь шыӧдчӧмыс тайӧ Правилӧяслӧн 7 пунктын индӧм документъясӧн воис Коми Республикаӧ воӧм бӧрын Коми Республикаын медводдза пенсия мынтан тӧлыссянь.

Коми Республикаӧ воӧм бӧрын Коми Республикаын медводдза пенсия мынтан тӧлыссянь квайт тӧлысь кольӧм бӧрын пенсия дорӧ дінмуса социальнӧй содтӧд сьӧм босьтӧм могысь шыӧдчӧм дырйи индӧм содтӧд сьӧмсӧ урчитӧны сійӧс босьтӧм могысь шыӧдчӧм тӧлыссянь.”;

6) 17 пункт гижны тадзи:

«17. Дінмуса социальнӧй содтӧд сьӧм урчитӧм йылысь решение примитӧ канму услугаяс сетан шӧрин тайӧ Правилӧяслӧн 81 пунктса 1 да 2 пунктувъяс серти мӧдӧдӧм запросъяс вылӧ сьӧм мынтӧм йылысь юӧр воан лунсянь 5 уджалан лунӧн.”;

7) 18 пунктса 5 пунктув киритны;

8) 26 пункт гижны тадзи:

«26.  Дінмуса социальнӧй содтӧд сьӧм урчитсьӧ Коми Республикаын пенсия индан лунсянь, кор тайӧ Правилӧяслӧн 7 пунктын индӧм лӧсялана шыӧдчӧмӧн да документъясӧн индӧм содтӧд сьӧм босьтӧм могысь шыӧдчӧмыс воис Коми Республикаын пенсия мынтан тӧлыссянь квайт тӧлысьӧн.

Пенсия дорӧ дінмуса социальнӧй содтӧд сьӧм босьтӧм могысь Коми Республикаын пенсия мынтан тӧлыссянь квайт тӧлысь кольӧм бӧрын  шыӧдчӧм дырйи индӧм содтӧд сьӧмсӧ урчитӧны сійӧс босьтӧм могысь шыӧдчӧм тӧлыссянь.”;

9) 27 пунктын “26 пунктса мӧд абзацӧн” кывъяс вежны “26 пунктӧн” кывъясӧн;

10)  34 – 38 пунктъяс гижны тадзи:

«34. Пенсия дорӧ дінмуса социальнӧй содтӧд сьӧм сетны кад вылӧ сувтӧдсьӧ:

1) сэтшӧм случай дырйи, кор пенсионерлӧн, кодлы урчитӧма пенсия дорӧ дінмуса социальнӧй содтӧд сьӧм,  ӧтувъя материальнӧй мындаыс ыджыдджык Коми Республикаын пенсионерлӧн медічӧт судзсяна сьӧм мындаысь (воӧдчис сы мындаӧдз) сэтшӧм тшӧт весьтӧ, мый артыштӧма тайӧ Правилӧяслӧн 5 пунктса 4, 7 – 13 пунктувъясын, - сэтшӧмтор лоӧм тӧлысьлӧн 1 лунсянь;

2) сэтшӧм случай дырйи, кор урчитӧм пӧрадок серти воӧ юӧр, мый серти пенсионерлысь вермасны киритны инӧд босьтны пенсия дорӧ дінмуса социальнӧй содтӧд сьӧм, сы лыдын пенсионнӧя могмӧдан органъяссянь удж да (либӧ) мукӧд удж нуӧдӧм йылысь юӧр, медым эскӧдны лоӧмтор да прӧверитны сэтшӧмтор, медым водзӧ мынтыны либӧ дугӧдны мынтыны пенсия дорӧ дінму социальнӧй содтӧд сьӧм, - сэтшӧмтор лоӧм тӧлысьлӧн 1 лунсянь;

3) сэтшӧм случай дырйи, кор пенсионер абу босьтӧма пенсия дорӧ дінмуса социальнӧй урчитӧм содтӧд сьӧмсӧ федеральнӧй пошта йитӧд юкӧнын (канму услуга сетан шӧринлӧн кассаын) либӧ кор пенсия дорӧ дінмуса социальнӧй урчитӧм содтӧд сьӧмсӧ бергӧдӧма финансово-кредитнӧй учреждениеысь - сэтшӧмтор лоӧм тӧлысьлӧн 1 лунсянь;

35. Тайӧ Правилӧяслӧн 34 пунктса 1 пунктулын индӧм случай дырйи пенсия дорӧ дінмуса социальнӧй урчитӧм содтӧд сьӧм бӧр заводитӧ мынтыны шӧрин тайӧ Правилӧяслӧн 7 пунктын индӧм шыӧдчӧм да документъяс кортӧг (запростӧг) сійӧ тӧлыссянь, кор пенсионерлӧн материальнӧй могмӧдан ӧтувъя сьӧм мындаыс абу ыджыдджык  Коми Республикаын пенсионерлӧн медічӧт судзсяна сьӧм мындаысь (воӧдчис сы мындаӧдз), кор недыр кад кежлӧ сьӧм мынтыны дугӧдан кадыс эз ло куим тӧлысь чӧж. Кор недыр кад кежлӧ сьӧм мынтыны дугӧдан кадыс индӧм случай дырйи лоис куим тӧлысь чӧж, сэки пенсия дорӧ дінмуса социальнӧй урчитӧм содтӧд сьӧмсӧ дугдӧны сетны тайӧ Правилӧяслӧн 36 пунктса 4 пунктув серти.

Сэтшӧм случай дырйи, кор эскӧдӧма урчитӧм пӧрадок серти юӧрсӧ, мый индӧма тайӧ Правилӧяслӧн 34 пунктса 2 пунктулын, сэки  пенсия дорӧ дінмуса социальнӧй урчитӧм содтӧд сьӧмсӧ дугдӧны сетны случайяс серти да кадӧ, мый урчитӧма тайӧ Правилӧяслӧн 36 пунктса 1 – 3 пунктувъясӧн. Кор абу эскӧдӧма  урчитӧм пӧрадок серти юӧрсӧ, мый индӧма тайӧ Правилӧяслӧн 34 пунктса 2 пунктулын, а сідзжӧ кор пенсионер босьтіс индӧм содтӧд сьӧмсӧ (кор тайӧ Правилӧяслӧн 34 пунктса 3 пунктулын индӧм случай дырйи кадыс эз ло куим тӧлысь чӧж), сэки пенсия дорӧ дінмуса социальнӧй урчитӧм содтӧд сьӧмсӧ шӧрин бӧр заводитӧ сетны тайӧ Правилӧяслӧн 7 пунктын индӧм шыӧдчӧм да документъяс кортӧг индӧм содтӧд сьӧм недыр кад вылӧ мынтыны дугдан кадпассянь. 

36. Пенсия дорӧ дінмуса социальнӧй урчитӧм содтӧд сьӧмсӧ дугдӧны сетны: 

1) лӧсялана пенсия мынтыны дугдӧм дырйи – сэтшӧмтор лоӧм лун бӧрся лунсянь;

2) удж да (либӧ) мӧд удж нуӧдӧм дырйи, кор пенсионерӧс колӧ пенсионнӧя быть страхуйтны “Россия Федерацияын пенсионнӧя быть страхуйтӧм йылысь” Федеральнӧй оланпас серти - сэтшӧмтор лоӧм лун бӧрся лунсянь;

3) кор пенсионерлӧн, кодлы урчитӧма пенсия дорӧ дінмуса социальнӧй содтӧд сьӧм,  ӧтувъя материальнӧй мындаыс ыджыдджык Коми Республикаын пенсионерлӧн медічӧт судзсяна сьӧм мындаысь (воӧдчис сы мындаӧдз) сэтшӧм тшӧт весьтӧ, мый артыштӧма тайӧ Правилӧяслӧн 5 пунктса 1-3 да 5, 6 пунктувъясын, - сэтшӧмтор лоӧм тӧлысьлӧн 1 лунсянь;

4) кор недыр кад кежлӧ сьӧм мынтыны дугӧдан кадыс лоис куим тӧлысь чӧж – сэтшӧмтор лоӧм тӧлысь бӧрся тӧлысьлӧн 1 лунсянь. 

37. Пенсия дорӧ дінмуса социальнӧй содтӧд сьӧмсӧ, мый дугдӧма мынтыны тайӧ Правилӧяслӧн 36 пунктӧн артыштӧм подувъяс серти, урчитӧны шыӧдчӧм (вермытӧм челядь да вердысь-быдтысьӧс воштӧм дырйи пенсия босьтысь челядь кындзи) да тайӧ Правилӧяслӧн 7 пунктса 5 пунктулын артыштӧм документ  сетӧм дырйи:
1) тайӧ Правилӧяслӧн 36 пунктса 1 пунктулын индӧм случай серти -   лӧсялана пенсия, мый дорӧ урчитӧма пенсия дорӧ дінмуса социальнӧй содтӧд сьӧм, мынтыны выльысь заводитан кадпассянь;

2) тайӧ Правилӧяслӧн 36 пунктса 2 пунктулын индӧм случай серти – удж вылысь киритан кадпас либӧ сёрнитчӧм (сы лыдын удж, гражданско-правовӧй, авторскӧй сёрнитчӧм) дугӧдан  кад бӧрся лунсянь;

3) тайӧ Правилӧяслӧн 36 пунктса 3 пунктулын индӧм случай серти – сійӧ тӧлысся 1 лунсянь, кор пенсионерлӧн материальнӧя могмӧдан ӧтувъя ыдждаыс, мый урчитӧма тайӧ Правилӧяслӧн 5 пункт серти, абу ыджыдджык Коми Республикаын пенсионерлӧн медічӧт судзсяна сьӧм мындаысь, мый урчитӧма Коми Республикаын лӧсялана во вылӧ;

4) тайӧ Правилӧяслӧн 36 пунктса 4 пунктулын индӧм случай серти – пенсия дорӧ дінмуса социальнӧй содтӧд сьӧм мынтыны дугӧдан тӧлыссянь. 

Кор пенсия дорӧ дінмуса социальнӧй содтӧд сьӧм мынтыны дугӧдӧмсянь тайӧ Правилӧяслӧн 36 пунктын индӧм случайяс дырйи колис куим воысь унджык, сэки пенсия дорӧ дінмуса социальнӧй содтӧд сьӧмсӧ урчитӧны индӧм содтӧд сьӧм босьтӧм могысь пенсионерлӧн шыӧдчан лунсянь (шыӧдчӧмӧн тайӧ Правилӧяс дорӧ содтӧд серти форма кузя). 

38. Пенсия дорӧ дінмуса социальнӧй содтӧд сьӧм, мый дугӧдӧма мынтыны тайӧ Правилӧяслӧн 36 пунктӧн артыштӧм случайяс дырйи, урчитӧм йылысь решение примитӧ канму услугаяс сетан шӧрин тайӧ Правилӧяслӧн 17 пунктӧн урчитӧм кадӧ.”;

11) 41 пунктын “водзӧ мынтӧм сьӧм” кывъяс бӧрын содтыны “став кадколастысь, кор пенсионерлӧн эз вӧв инӧдыс индӧм сьӧм вылӧ” кывъяс;

12) Правилӧяс дорӧ содтӧдын:

“Учреждениелӧн банковскӧй реквизитъяс” кывъяс бӧрын:____________

________________________.» содтыны татшӧм абзацъяс:
 «Юӧрта, мый ме вои  _____________________________________
                                                                (индыны воддза месталысь инпассӧ)
да босьті татшӧм сьӧм ________________________________________________. 
                                         (индыны социальнӧй сьӧм сикасъяс да социальнӧй отсӧг мераяс)
Босьта быдтӧлысся страхӧвӧй сьӧм, мый артыштӧма “Производство вылын виччысьтӧм лоӧмторъясысь да уджсикас серти лоӧм висьӧмъясысь социальнӧя быть страхуйтӧм йылысь” Федеральнӧй оланпаслӧн 10 статьяса 3 юкӧнӧн, 

  татшӧм кадпассянь _________________________________________.».
                                                 (индыны лун, тӧлысь, во)

Вуджӧдіс Христофорова Л.П., 12 781 пас (август - 4638, сентябрь – 8 143) 

